
Research on the operation of technical maintenance points at railway 

marshalling yards 
 

D.T. Dulobov1 a 

1Tashkent state transport university, Tashkent, Uzbekistan 

 

Abstract: The main objective of this study is to investigate the operations of technical service points at railway 

marshalling stations. This article analyzes how technical maintenance of wagons contributes to ensuring 

safety conditions during transportation. Additionally, it considers the variation in inspection time 

depending on the type of train. The increasing volume of freight transportation necessitates a rise in the 

number of personnel responsible for conducting technical and commercial inspections of wagons at 

railway stations. Therefore, accurately determining the number of inspection teams at the stations is of 

great importance. By identifying the required number of personnel, it becomes possible to manage wagon 

flows more efficiently and increase labor productivity. Effective organization of this process contributes 

to improving the safety of transport vehicles and reducing operational costs. Optimizing the number of 

employees not only enhances work efficiency but also helps accelerate transportation processes. 
Keywords: Sorting station, technical inspection, safety requirements, technical malfunction, rolling stock, service 

points, inspection 

 

Temir yo‘l saralash stansiyalarida texnik xizmat ko‘rsatish punktlari ishini 

tadqiq qilish 
 

Do‘lobov D.T.1 a 

1Toshkent davlat transport universiteti, Toshkent, O‘zbekiston 

 

Annotatsiya: Ishdan asosiy maqsad temir yo‘l saralash stansiyalarida texnik xizmat ko‘rsatish punktlari ishini tadqiq 

qilishdan iborat. Ushbu maqolada vagonlarga texnik xizmat ko‘rsatish orqali  tashishlarda xavfsizlik 

shartlarini ta’minlash tahlillari olib borilgan. Bundan tashqari maqolada poyezd turiga qarab vagonlarni 

ko‘rikdan o‘tkazish vaqt miqdorlari turlicha bo‘lishi hisoblandi. Yuk tashish hajmining ortib borishi 

temir yo‘l stansiyalarida vagonlarni texnik va tijorat ko‘rigidan o‘tkazadigan xodimlar sonini oshirish 

zaruratini keltirib chiqaradi. Shuning uchun, stansiyalarda ko‘rik ishlari bilan shug‘ullanuvchi brigadalar 

sonini to‘g‘ri belgilash muhim ahamiyatga ega. Zarur xodimlar sonini aniqlash orqali vagonlar oqimini 

samarali boshqarish va ish unumdorligini oshirish mumkin. Bu jarayonning samarali tashkil etilishi 

transport vositalarining xavfsizligi va ekspluatatsion xarajatlarni kamaytirishga xizmat qiladi. Xodimlar 

sonining optimal darajada belgilanishi mehnat unumdorligini oshirish bilan birga, transport jarayonlarini 

tezlashtirishga ham yordam beradi. 

Kalit so‘zlar: Saralash stansiyasi, texnik ko‘rik, xavfsizlik talablari, texnik nosozlik, harakat tarkibi, xizmat ko'rsatish 

punktlari, tekshirish 

1. Kirish 

2030 yilgacha temir yo‘l transportini rivojlantirish 

bo‘yicha belgilangan strategik ustuvor yo‘nalishlar qatoriga 

temir yo‘l uchastkalarini elektrlashtirish, harakat tarkibini 

yuqori samarali zamonaviy lokomotivlar hamda yo‘lovchi 

va yuk tashishga mo‘ljallangan vagonlar bilan yangilash 

kiradi. Shu sababli temir yo‘l infratuzilmasini rivojlantirish 

va takomillashtirishga alohida e’tibor qaratilmoqda hamda 

yirik miqdorda investitsiyalar ajratilmoqda. Harakat 

tarkibining uzluksiz ishlashi va uning yaxshi holatda 

saqlanishini ta'minlash uchun harakat tarkibiga texnik 

xizmat ko'rsatish va ta'mirlashning sifatini yaxshilash talab 

etiladi. Tashilayotgan yuklarning uchastkalar bo'ylab 

xavfsiz va uzluksiz harakatlanishini ta'minlash uchun 

 
a https://orcid.org/0009-0005-7757-0874 

vagonlarga texnik xizmat ko'rsatish xodimlari tomonidan 

texnik xizmat ko'rsatish punktlarida vagonlarga yuk 

yuklashdan oldin hamda stansiyada tuzilgan, qayta 

ishlanadigan va tranzit poezdlarda texnik nosozliklarni 

aniqlashi va bartaraf etishi kerak. Temir yо‘l transportida 

yuk tashish hajmi oshishi stansiyalarda vagonlarga texnik va 

tijorat kо‘rigidan о‘tkazuvchi xodimlar soni ham 

kо‘paytirishni talab etadi. Bu esa о‘z navbatida, temir yо‘l 

stansiyalarida poyezdlarni ko‘rikdan o‘tkazuvchi brigadalar 

sonini to‘g‘ri tanlash zarurligini kо‘rsatadi. 

Temir yo‘l transporti tizimida yuk va yo‘lovchi 

vagonlarini texnik va tijorat ko‘rigidan o‘tkazish muhim 

jarayonlardan biri hisoblanadi. Ushbu jarayonning samarali 

tashkil etilishi transport vositalarining xavfsizligi va 

ekspluatatsion xarajatlarni kamaytirishga xizmat qiladi. 

Xodimlar sonining optimal darajada belgilanishi mehnat 

unumdorligini oshirish bilan birga, transport jarayonlarini 

tezlashtirishga ham yordam beradi. 

2. Adabiyotlar tahlili va 
metodologiyasi 

Hozirgi kunda transport sohasida avtomatlashtirish 

jarayonlari keng joriy qilinmoqda. Xususan, vagonlarga 

texnik va tijorat ko‘rigini tezkor va aniq amalga oshirish 

uchun zamonaviy texnologiyalardan foydalanish masalasi 

dolzarb hisoblanadi. 

Vagonlarning texnik va tijorat ko‘rigi yuk va yo‘lovchi 

vagonlarining harakat xavfsizligi, mustahkamligi hamda 

yuklarning to‘g‘ri joylashtirilganligini ta’minlash 

maqsadida amalga oshiriladi. Bu jarayon quyidagi 

bosqichlarni o‘z ichiga oladi: 

•Texnik ko‘rik: g‘ildirak juftliklari, tormoz tizimi, 

muftalar, ramalar va boshqa muhim qismlarning 

tekshirilishi. 

•Tijorat ko‘rigi: yuklarning joylashuvi, plombalarning 

yaxlitligi, yuklash va tushirish qoidalariga rioya 

qilinganligini tekshirish, hujjatlarning muvofiqligini nazorat 

qilish. 

Tarkiblarning texnik ko‘rigi vagonlarning texnik holatini 

baholash va ularning avtotormoz tizimidagi muammolarni 

aniqlash maqsadida amalga oshiriladi. Aniqlangan 

nosozliklar joyida bartaraf etiladi yoki vagonlar maxsus 

ta’mirlash yo‘llariga yoki vagon depolariga yuborilib, zarur 

ta’mir ishlari bajariladi [1,2,3].  

 
1-rasm. Vagonlarni tarkibdan ajratmasdan texnik 

ko‘rikdan o‘tkazish jarayoni 

Tarkiblarning tijorat ko‘rigi jarayoniga vagonlarga 

yuklarning to‘g‘ri joylashtirilganligi va mahkamlanganligi, 

vagon eshiklari va lyuklarining yopilganligi hamda 

plombalarning butunligi, sisternalarda yuk oqishining 

mavjud emasligi va vagonlarning umumiy holati kabi 

jihatlarni tekshirish kiradi. Texnik va tijorat ko‘riklarini 

vagonlarni tarkibdan ajratmasdan ta’mirlash ishlarini texnik 

xizmat ko‘rstish xodimlari amalga oshiradi. 

3. Tadqiqot natijalari 

Bundan tashqari yuk vagonlarini texnik ko‘rikdan 

o‘tkazish bir necha turga bo‘linadi: 

-stansiya qabul qilish parkida vagonlarni tarkibdan 

ajratish yoki ajratmasdan ta’mirlashni talab etadigan barcha 

nosozliklar aniqlanadi;  

-saralash parkida poyezd tuzish jarayonida vagonlarning 

texnik holati tekshiriladi va aniqlangan nosoz vagonlarni 

jo‘natish parkiga yubormasdan shu yerning o‘zida maxsus 

ajratilgan yo‘llarda joriy ta’mirdan o‘tkaziladi; 

-jo‘natish parkida vagonlarni tarkibdan ajratmagan 

holda umumiy holda qabul qilish, saralash parlarida 

aniqlangan nosozliklar poyezd jo‘natish oldidan bartaraf 

etiladi.  

Qabul qilish parkida stansiya navbatchisi poyezdlarga 

texnik xizmat ko‘rsatish xodimlarini poezdning kelishi 

haqida xabardor qiladi. Texnik xizmat ko‘rsatish xodimlari 

poyezd yaqinlashayotgani to‘g‘risidagi xabarni olib, uni 

bajarish uchun bir guruhi poyezdning oxirgi vagoni 

to‘xtagan joyda, ikkinchisi esa poyezdning boshi to‘xtagan 

joyda kutishadi. Harakatdagi poezdni kutib olishda vagon 

nazoratchilari g'ildirak juftliklari, avtomatik tormozlarning 

noto'g'ri ishlash belgilariga hamda vagon qismlarini 

mahkamlanishiga alohida e'tibor beradilar. Har bir poyezdni 

qabul qilish parkida tekshirish davomiyligi 15 daqiqadan 

oshmasligi kerak. Vagonlarni tekshirish poezdning ikkala 

tomonidan, odatda ikkita vagon nazoratchilari guruhi 

tomonidan amalga oshiriladi. Tekshiruv tugagandan so'ng 

vagon nazoratchilari guruhi boshlig’i  operatorga nosozliklar 

aniqlangan vagonlarning raqamlari va vagon turi haqida 

xabar beradi. Vagonlarni tarkibdan ajratib ta’mirlash talab 

etilganda VU-23 shaklidagi bildirishnoma 2 nusxada 

yoziladi. Undan bir nusxasi stansiya navbatchisiga, 

ikkinchisi esa vagon deposiga topshiriladi [4,5,6]. 

Saralash parkida vagonlarga texnik xizmat ko'rsatish 

maxsus yo'llarda amalga oshiriladi. Shuningdek, ular 

manevrlar va vagonlarni tarqatish paytida yuzaga kelishi 

mumkin bo'lgan nosozliklarni aniqlash uchun tekshiriladi. 

Nosozliklar bo'r belgilari bilan belgilanadi. Agar 

tekshiruvdan so'ng tarkibdan ajratib ta'mirlash lozim bo'lsa, 

bunday vagonlar uchun ham VU-23 shaklidagi 

bildirishnoma beriladi. 

 
2-rasm. Qabul qilish parkida texnologik qurilmalarning 

joylashuvi 

1 – vagonlarni texnik ko‘rikdan o‘tkazuvchi xodimlar 

uchun xona; 2 - yo‘llarni chegaralovchi signallar; 3 - 

so‘zlashish uchun kuchaytirgichlar; 4 - yo‘l yoritgichlari. 

Stansiyada tuzilgan poyezd jo‘natish parkiga 

yuborilayotgan vaqtda saralash parki vagon nazoratchilari 

jo‘natish parki vagon nazoratchilarini poyezdda ta’mirlashni 

talab qiluvchi vagonlar mavjudligi to‘g‘risida oldindan 

xabardor qilishlari shart. Ushbu xabarda vagonlarning 

raqamlari, ularning poezddagi joylashuvi, nosozliklar va 

almashtirishni talab qiladigan qismlarning nomlari 

ko'rsatilgan bo‘lishi kerak. Ko‘p vaqt talab qiladigan 

vagonlarni muntazam ta'mirlash stansiyaning texnik - 

boshqaruv aktida ko‘rsatilgan, saralash parkida maxsus 

ajratilgan yo‘llarda amalga oshiriladi. Ushbu yo‘llar saralash 

tepaligi va tortuv yo‘llari bilan o‘zaro bog’lanadi. Ushbu 

yo‘llar o‘qlari orasidagi masofa ehtiyot qismlar va 

uskunalarni joylashtirish, shuningdek, tashish ishlari uchun 

etarli bo‘lishi kerak. Vagon deposi boshlig’i vagonlarni 

maxsus ajratilgan yo’llarga jo’natilishi kerak bo‘lgan 

nosozliklar ro‘yxatini belgilaydi. 

Poyezd stansiyaga qabul qilingandan so‘ng unga ishlov 

berish uchun bir nechta texnologik ishlar amalga oshiriladi. 

Bu jarayonlarni amalga oshirish vaqti poyezd turiga qarab 

turlicha bo‘ladi. 

1-jadval 

Vagonlarning asosiy nosozlik turlari 

Qayta ishlanadigan poyezdlar uchun sarflanadigan vaqt 

miqdori quyidagi formula orqali hisoblanadi: 

𝑇𝑞 =
𝜏𝑞∙𝑚𝑐

𝐾𝑔𝑟
, daq  (1) 

 bunda 𝑚𝑐 − stansiyada qayta tuziladigan poyezd 

tarkibidagi vagonlar soni, vag.; 

𝜏𝑞 − stansiyada qayta tuziladigan poyezd arkibidagi har 

bir vagonni texnik-tijorat ko‘rikdan o‘tkazishga 

sarflanadigan o‘rtacha vaqt, daq; 

𝐾𝑔𝑟 − texnik-tijorat nazoratini bajaruvchi brigadalar 

soni. 

Tranzit poyezdlar uchun: 

𝑇𝑡𝑟 =
𝜏𝑡𝑟∙𝑚𝑜

𝐾𝑔𝑟
+ a + 𝑎 ∙ 𝑡𝑡𝑎𝑚, daq  (2) 

bunda    a− jarayonni boshlash va tugatish uchun 

zarur bo‘lgan vaqt miqdori, daq.; 

𝑚𝑜 − tarkibda mavjud bo‘lgan vagonlar soni, vag.; 

𝜏𝑡𝑟 − tranzit vagonni ko‘rikdan o‘tkazish jarayoniga 

sarflanadigan o‘rtacha vaqt, daq; 

𝑡𝑡𝑎𝑚 − o‘rtacha ta’mirlash vaqti (𝑡𝑡𝑎𝑚 = 10 − 15 𝑚𝑖𝑛); 

𝑎 − tarkibdan ajratilmasdan ta’mirlanadigan poyezdlar 

nisbati (𝑎 = 0.2). 

Stansiyada tuziladigan poyezdlar uchun: 

𝑇𝑜 =
𝜏𝑜∙𝑚𝑜

𝐾𝑔𝑟
+ a + 𝑎 ∙ 𝑡𝑡𝑎𝑚, daq (3) 

bunda    𝜏𝑡𝑟, 𝜏𝑜 − tranzit va stansiyada tuzilgan tuzilgan 

poyezdlar vagonini ko‘rikdan o‘tkazish jarayoniga 

sarflanadigan o‘rtacha vaqt (0.9-1.6 gacha) [7,8]. 

Texnik ko‘rikdan o‘tkazuvchi brigadalari soni kuniga 

parkda qayta ishlanadigan poezdlar soniga bog'liq. 

Stansiyada brigada guruhlari sonini ko'paytirish orqali 

poezdlarni qayta ishlash vaqti qisqaradi. Biroq, brigadani 

kamroq ishchilarga ega bo'lgan bir nechta brigadalarga 

taqsimlash ham mumkin. 

Texnik ko‘rikdan o‘tkazuvchi brigadalari sonini 

aniqlash uchun quyidagi formuladan foydalanamiz: 

𝐾𝑔𝑟 =  
(𝑁𝑞∙𝑇𝑞+𝑁𝑡𝑟∙𝑇𝑡𝑟+𝑁𝑜∙𝑇𝑜)

1440∙𝜑𝑏𝑟
   (4) 

bunda  𝜑𝑏𝑟 − poyezdlarni texnik ko‘rikdan o‘tkazuvchi 

brigadalarga tushadigan kuchlanish nisbati; 

 𝑁𝑞 − stansiyada qayta ishlanadigan poyezdlar 

soni; 

 𝑁𝑡𝑟  − stansiyaga kelgan tranzit poyezdlar soni; 

 𝑁𝑜  −  stansiyada tuziladigan poyezdlar soni 

 

𝜑𝑏𝑟 =  
(𝑁𝑞∙𝑇𝑞+𝑁𝑡𝑟∙𝑇𝑡𝑟+𝑁𝑜∙𝑇𝑜)

1440∙𝐾𝑔𝑟
   (5) 

Keltirilgan ma’lumotlardan foydalanib Qarshi temir yo‘l 

stansiyasidagi poyezdni qayta ishlash vaqt me’yorlari hamda 

texnik ko‘rikdan o‘tkazuvchi brigadalar sonini aniqlaymiz. 

poyezdlar tarkibidagi o‘rtacha vagonlar soni, 𝑚𝑜, 𝑚𝑐 = 

60; 

tranzit vagonlar soni, 𝑁𝑡𝑟 = 31 

qayta ishlanadigan poyezdlar soni, 𝑁𝑞= 16 

stansiyada tuziladigan poyezdlar soni, 𝑁𝑜 = 16 

texnik ko‘rik ishlarini bajaruvchi brigadalar soni, 𝐾𝑔𝑟=2 

vagonni texnik ko‘rikdan o‘tkazish uchun ketadigan 

vaqt, 𝜏𝑞 , 𝜏𝑡𝑟=1 min, 𝜏𝑜 =1,2 min; 

a− ishni boshlash va tugallash amallarni bajarishga 

sarflanadigan vaqt, 5 min. 

 

𝑇𝑞 =
𝜏𝑞∙𝑚𝑐

𝐾𝑔𝑟
 = 

1∙60

2
 = 30 min, 

𝑇𝑡𝑟 =
𝜏𝑡𝑟∙𝑚𝑜

𝐾𝑔𝑟
+ a + 𝑎 ∙ 𝑡𝑡𝑎𝑚 = 

1∙60

2
+ 5 + 0,2 ∙ 12 = 37,4 min, 

𝑇𝑜 =
𝜏𝑜∙𝑚𝑜

𝐾𝑔𝑟
+ a + 𝑎 ∙ 𝑡𝑡𝑎𝑚 =  

1,2∙60

2
+ 5 + 0,2 ∙ 12=43,4min, 

𝜑𝑏𝑟 =
(16∙30+31∙37,4+16∙43,4)

1440∙2
 = 0,9 

 

Poyezdlarni texnik ko‘rikdan o‘tkazuvchi brigadalar 

sonini aniqlaymiz: 

 

𝐾𝑔𝑟=
(𝑁𝑞∙𝑇𝑞+𝑁𝑡𝑟∙𝑇𝑡𝑟+𝑁𝑜∙𝑇𝑜)

1440∙𝐾𝑔𝑟
 

(16∙30+31∙37,4+16∙43,4)

1440∙0.9
 = 1,8 = 2 ta 

brigada. 

Bundan tashqari poyezdni qayta ishlashga ketadigan 

vaqt kutilmaganda o‘zgarishi ya’ni, belgilangandan 

miqdoridan ko‘payishi mumkin. Bunga bir qancha omillar 

sabab bo‘lishi mumkin: 

- ta’mirlash uchun zarur bo‘lgan ehtiyot qismlarining 

yetishmay qolishi; 

- vagonni ko‘rikdan o‘tkazish uchun kerakli asbob 

uskunalarning ishdan chiqib qolishi; 

- ob-havo sharoitlari yomon bo‘lgan vaqtda ochiq 

maydonda bajariladigan ko‘rik ishlari sekin 

bajarilishi [9,10]. 

Bu omillarni hisobga olgan holda poyezdlarni qayta 

ishlash vaqtlarni hisoblash formulasiga qo‘shimcha vaqt 

ya’ni, kutilmaganda sodir bo‘ladigan omillar vaqti 𝑡𝑘𝑢𝑡 

birligini qo‘shamiz. Hisoblash formulalari ham quyidagicha 

bo‘ladi: 

Qayta ishlanadigan poyezdlar uchun: 

𝑇𝑞 =
𝜏𝑞∙𝑚𝑐

𝐾𝑔𝑟
+ 𝑡𝑘𝑢𝑡, daq  (6) 

Tranzit poyezdlar uchun: 

𝑇𝑡𝑟 =
𝜏𝑡𝑟∙𝑚𝑜

𝐾𝑔𝑟
+ a + 𝑎 ∙ 𝑡𝑡𝑎𝑚 + 𝑡𝑘𝑢𝑡 , daq             (7) 

Stansiyada tuziladigan poyezdlar uchun: 

𝑇𝑜 =
𝜏𝑜∙𝑚𝑜

𝐾𝑔𝑟
+ a + 𝑎 ∙ 𝑡𝑡𝑎𝑚 + 𝑡𝑘𝑢𝑡, daq               (8) 

4. Xulosa 

Vagonlarning texnik ko‘rikdan o‘tishini ta’minlash 

uchun malakali ishchi xodimlarning yetarli soni va to‘g‘ri 

taqsimoti muhim ahamiyatga ega. Xodimlarning optimal 

sonini aniqlash texnik jarayonlarning samaradorligini 

oshirishga, shuningdek, harakat tarkibining xavfsizligini 

ta’minlashga yordam beradi. Maqolada tranzit, qayta 

ishlanadigan va stansiyada tuziladigan poyezdlarga ishlov 

berishga sarflanadigan vaqt me’yori hamda vagonlarning 

texnik va tijorat ko‘rigini amalga oshirish uchun zarur 

bo‘lgan xodimlar sonini aniqlash usuli taklif qilindi. Bundan 

tashqari texnik ko‘rik uchun sarflanadigan vaqt miqdorlari 

formulasiga kutilmaganda turli xil omillar ta’sirida 

o‘zgarishi natijasida hisoblash  qo‘shimcha birlik kiritilgan 

holda taklif etildi. Hisob-kitoblarga asoslanib, xodimlar 

sonini aniqlashda vagonlar oqimi, smena davomiyligi va 

samaradorlik koeffitsiyenti muhim ahamiyat kasb etadi. 

Zarur xodimlar sonini aniqlash orqali vagonlar oqimini 

samarali boshqarish va ish unumdorligini oshirish mumkin. 

Bundan tashqari turli xil vagonlar uchun moslashtirilgan 

ko‘rik metodlarini ishlab chiqish lozim. 

